
“O‘zbekistonda barqaror rivojlanish maqsadlariga erishish va yashil  iqtisodiyotni 

rivojlantirishning istiqbolli yo‘nalishlari”. Xalqaro ilmiy-amaliy konferensiyasi to‘plami. 

2025-yil 14-15-aprel: - Buxoro : “Sadriddin Salim Buxoriy” Durdona Nashriyoti, 2025.-675 b.  

 

1. Quyidagi tarkibdan iborat dasturiy qo‘mita  

 

1. O.X. Xamidov – Buxoro davlat universiteti rektori, i.f.d., professor, rais; 

2. K.A.Samiyev – Ilmiy ishlar va innovatsiyalar bo‘yicha prorektor, f-m.f.d., 

professor,  rais muovini; 

3. D.Sh.Yavmutov – Yoshlar masalalari va ma’naviy-ma’rifiy ishlar bo‘yicha Birinchi 

prorector, DSc., prof. a’zo; 

4. A.T.Jo‘rayev  Xalqaro aloqalar bo‘yicha prorektor,i.f.n, a’zo; 

5. N.S. Ibragimov – Iqtisodiyot va turizm fakulteti dekani,v.b., i.f.d., prof. a’zo; 

6. B.N. Navruz-Zoda – Marketing va menejment kafedrasi professori, i.f.d., a’zo; 

7. Sh.Sh.Boltayev – Yashil iqtisodiyot va agrobiznes kafedrasi mudiri, i.f.f.d, a’zo; 

8. M.A. Oripov – Yashil iqtisodiyot va agrobiznes kafedrasi dotsenti, i.f.n., a’zo; 

9. X.R.Turobova – Yashil iqtisodiyot va agrobiznes kafedrasi dotsenti, i.f.f.d, a’zo; 

10 S.S.Davlatov – Yashil iqtisodiyot va agrobiznes kafedrasi dotsenti, i.f.f.d, a’zo; 

 

2. Quyidagi tarkibdan iborat tashkiliy qo‘mita  

 

1. K.A.Samiyev – Ilmiy ishlar va innovatsiyalar bo‘yicha prorektor, f-m.f.d., 

professor,  rais; 

2. N.S. Ibragimov – Iqtisodiyot va turizm fakulteti dekani,v.b.,DSc., i.f.d.prof, rais 

muovini; 

3. O‘.U.Rashidov – Moliya va iqtisodiyot ishlari bo‘yicha prorektor, a’zo; 

4. O.S.Qahhorov – Ilmiy tadqiqod va inovatsion faoliyatni rivojlantirish 

departamenti boshlig‘i, a’zo; 

5. Sh.Sh.Boltayev – Yashil iqtisodiyot va agrobiznes kafedrasi mudiri, a’zo; 

6. M.A. Oripov – Yashil iqtisodiyot va agrobiznes kafedrasi dotsenti, i.f.n., a’zo; 

7. X.R.Turobova – Yashil iqtisodiyot va agrobiznes kafedrasi dotsenti, i.f.f.d, a’zo; 

8. S.S.Ro’ziyev – Yashil iqtisodiyot va agrobiznes kafedrasi katta o‘qituvchisi, i.f.n, 

a’zo; 

9. F.K.Saidova – Yashil iqtisodiyot va agrobiznes kafedrasi katta o‘qituvchisi, 

a’zo; 

10. A.D.Qudratov – Yashil iqtisodiyot va agrobiznes kafedrasi katta o‘qituvchisi, 

a’zo; 

11. N.D. Salixov - Yashil iqtisodiyot va agrobiznes kafedrasi katta o‘qituvchisi, 

a’zo; 

 

 

 

Mazkur to‘plamga kiritilgan ilmiy ishlar va g‘oyalar mazmuni, undagi statistik 

ma’lumotlar, sanalarning aniqligiga hamda tanqidiy fikr-mulohazalarga mualliflarning shaxsan 

o‘zlari mas’uldirlar. 

Xulosa va takliflar. Birinchidan, Barqaror rivojlanish erishishda Oʻzbekistonda volontyorlik 

jamoalari uchun grantlar va ijtimoiy subsidiyalar ajratish kerak. 

Ikkinchidan, Barqaror rivojlanish erishishda volontyorlik forum va sammitlarni keng 

jamoatchilik bilan tashkil etish hamda rivojlantirish lozim. Bu ishlar ijtimoiy volontyorlik 

faoliyati uchun motivatsiya va ragʻbatlantirish boʻlishi lozim. 

Uchinchidan, Barqaror rivojlanish erishishda volontyorlik tashkilotlari, volontyorlik 

jamoalari va volontyorlar faoliyatini jamlovchi yagona platforma ishlab chiqish kerak. Bu 

platforma ezgu.uz boʻlishi mumkin. Chunki, nomi juda mos va yaxshilik uchun oʻziga xos 

tartibda joylashgan. 

Har bir odam volontyorlik tajribasiga ega boʻlishi lozim. Chunki ijtimoiy muammolarga 

yechim topadi va insonlarga nisbatan iliq munosabatda boʻla boshlaydi. Eng asosiysi, yaxshilik 

qilish nechogʻlik muhim ekanligini tushunib yetadi. Kelajakda fantastik dunyo kirib kelar ekan 

va unga qoʻshilib mehrsizlik, oʻzini oʻylash, xudbinlik ham boʻlishi mumkin. Ammo shu vaqtda 

volontyorlik hammani ezgulik osmoni ostida birlashishga olib keladi [8]. 

Volontyor boʻlganingizda qayerda va qanday sharoitda boʻlsangiz ham odamlar bilan birgasiz. 

Doim odamlar bilan, doim ular bilan aloqada va muomalada boʻlasiz. Shuning uchun umringizni 

oxirigacha ijtimoiy hayotdan aslo uzib qolmaysiz. Bu soha sizning umringiz oxirigacha birga 

boʻladi. Demak, ijtimoiy soha hayotimizning asosiy qismini tashkil etadi. 

     

FOYDALANILGAN ADABIYOTLAR ROʻYXATI 

1. https://mosvolonter.ru – Mosvolonter - bu Rossiyadagi eng yirik volontyorlar jamoasidan 

biri bo ‘lib, hozirda Moskvada faoliyat olib boradi. 

2. “Volontyorlik harakati – ezgulik vaksinasi”  ISSN 2181-9556 Doi Journal 

10.26739/2181-9556 IJTIMOIY TADQIQOTLAR JURNALI 1-MAXSUS SON, Toshkent-2024 

( https://tadqiqot.uz/index.php/soci/article/view/9051 ) 

3. https://www.worldpackers.com/articles/social-volunteering  - Braian Ludueñaning “What 

is social volunteering and how can I make a positive impact?” maqolasi 2023 yil 

4. https://en.wikipedia.org/wiki/Social_services - Wikipedia  

5. https://ihma.uz/uz/ochiq-malumotlar/ - Ijtimoiy himoya milliy agentligi 

6. Simple Changes, Big Rewads: Sogʻlom va baxtli hayot uchun amaliy, oson qoʻllanma, 

Garvard Health Publications tomonidan chop etilgan maxsus sogʻliqni saqlash hisoboti. 2022 yil 

7. “Oʻzbekistonda volontyorlik - tarixiy bosqichi”  Oʻzbekiston Milliy universiteti 

“Zamonaviy dunyoning ijtimoiy manzarasi va jamiyat tuzilmalari transformatsiyasi” nomli 

xalqaro lmiy-amaliy konferensiyasi materiallar toʻplami 2024 yil 20 aprel ( 

https://cyberleninka.ru/article/n/o-zbekistonda-volontyorlik-tarixiy-bosqichi ) 

8. “Oʻzbekistonda Volontyorlik” (uslubiy qoʻllanma)   Nashriyotchi: GlobeEdit Dodo books 

Indian Ocean Ltd. and OmniScriptum S.R.l nashriyot guruhi. 120 High Road, Sharqiy Finchley, 

London, N2 9ED, Birlashgan Qirollik ISBN:  978-620-0-63733-8 ( 

https://www.morebooks.shop/shop-ui/shop/book-launch-

offer/9634373f8e70a257f3036bda32d16d422c74670f  ) 

 

Narziyeva Dilafiruz Muxtorovna 

 Buxoro davlat universiteti  

Iqtisodiyot kafedrasi katta oʻqituvchisi  

OʻZBEKISTONNING BARQAROR RIVOJLANISHIGA ERISHISH 

YOʻLLARI 
                                                  

ANNOTATSIYA 

       Ushbu maqolada Oʻzbekiston Respublikasining barqaror rivojlanishiga erishishida 

iqtisodiy, ijtimoiy va ekologik barqarorlik omillari chuqur oʻrganilib, mamlakatda amalga 

oshirilayotgan islohotlarning samaradorligi yoritilgan. Xususan, Oʻzbekistonning uzoq muddatli 

barqaror taraqqiyotiga erishishning asosiy yoʻnalishlari doirasida ma’lumotlar berilgan. 

https://mosvolonter.ru/
https://tadqiqot.uz/index.php/soci/article/view/9051
https://www.worldpackers.com/articles/social-volunteering
https://en.wikipedia.org/wiki/Social_services
https://ihma.uz/uz/ochiq-malumotlar/
https://cyberleninka.ru/article/n/o-zbekistonda-volontyorlik-tarixiy-bosqichi
https://www.morebooks.shop/shop-ui/shop/book-launch-offer/9634373f8e70a257f3036bda32d16d422c74670f
https://www.morebooks.shop/shop-ui/shop/book-launch-offer/9634373f8e70a257f3036bda32d16d422c74670f

       Kalit soʻzlar: Barqaror rivojlanish maqsadlari (BRM), iqtisodiy islohotlar, ekologik 

barqarorlik, gender tengligi, yashil iqtisodiyot. 

        Barqaror rivojlanish — bu iqtisodiy oʻsish, ijtimoiy tenglik va atrof-muhitni muhofaza 

qilish oʻrtasida muvozanatni ta’minlashga qaratilgan uzoq muddatli rivojlanish modeli 

hisoblanadi. Oʻzbekiston Respublikasi mustaqillikka erishganidan soʻng barqaror rivojlanish 

yoʻlida bir qancha maqsadlarni amalga oshirishni boshladi. Soʻnggi yillarda mamlakatda bu 

yoʻnalishda tub islohotlar amalga oshirilmoqda, jumladan BMTning Barqaror rivojlanish 

maqsadlariga (BRM) mos keluvchi milliy strategiyalar ishlab chiqildi. 

        Barqaror rivojlanish maqsadlari – bu Birlashgan Millatlar Tashkilotining dunyoda 

iqtisodiy, ijtimoiy va ekologik vaziyatni har tomonlama yaxshilash orqali butun insoniyatning 

hayot tarzini yaxshilash va turmush farovonligini oshirishga, adolatli va barqaror jamiyat 

qurishga qaratilgan global chaqirigʼidir.  

      Ma’lumki, barqaror rivojlanish sohasidagi turli mamlakatlarning tajribasi juda katta farq 

qilganligi sababli, 2030 yil kun tartibining barcha maqsadlari, tegishli vazifalari umumiy, 

universal shaklda shakllantirilgan va qoida tariqasida aniq miqdoriy maqsadlar mavjud emas. 

        Bugungi kunda barqaror rivojlanish global miqyosdagi eng muhim masalalardan biri 

sifatida qaralmoqda. Birlashgan Millatlar Tashkiloti tomonidan qabul qilingan Barqaror 

rivojlanish maqsadlari (BRM) barcha davlatlar, jumladan Oʻzbekiston uchun ham ustuvor 

yoʻnalish boʻlib xizmat qilmoqda. Oʻzbekiston hukumati barqaror rivojlanishni milliy taraqqiyot 

strategiyasining markaziga qoʻyib, iqtisodiy, ijtimoiy va ekologik sohalarda keng koʻlamli 

islohotlarni amalga oshirmoqda.  

            Shu oʻrinda, avvalambor, 2015-yilda BMT butunjahon sammitida 2030-yilgacha 

boʻlgan Barqaror rivojlanish Kun tartibi, uning 17 ta Barqaror rivojlanish maqsadlari 

tasdiqlanganini eslatib oʻtish zarur. Xususan: 

    -  Barqaror rivojlanish maqsadlari dunyo boʻylab barcha turdagi qashshoqlikka barham 

berish; 

    - ochlikka barham berish, oziq-ovqat xavfsizligi va yaxshi ovqatlanishga erishish, qishloq 

xoʻjaligini barqaror rivojlantirish; 

    - sog‘lom turmush tarzini ta’minlash va barcha yoshdagi kishilarning farovonligiga 

koʻmaklashish; 

    -  umumqamrovli va adolatli sifatli ta’limni ta’minlash hamda barchaga umri davomida 

ta’lim olish imkoniyatini berish; 

    -  gender tengligiga erishish va xotin-qizlarning imkoniyatlarini kengaytirish va h.k. 

borasidagi vazifalarni belgilab bergan. 

       Ushbu Barqaror rivojlanish maqsadlar “uchta ustun” – iqtisodiy, ijtimoiy va ekologik 

muvozanatni va barqaror rivojlanishni ta’minlash tamoyillariga asoslangan boʻlib, inson qadri, 

uning huquqlari va erkinliklarini ta’minlash esa – ularni oʻzaro bog‘lab turuvchi boʻg‘in 

hisoblanadi hamda ularning uyg‘unligini, bir-birini mustahkamlashini va toʻldirishini, 

boʻlinmasligini koʻrsatadi. 

       Yangi Oʻzbekistondagi islohotlar falsafasi ham oʻz navbatida “inson, jamiyat va 

davlatning barqaror rivojlanishi” hamda 2030-yilgacha mamlakatning barcha belgilangan 

Barqaror rivojlanish maqsadlariga erishishini ta’minlash g‘oyalariga asoslangan. 

     Mamlakatimizning barqaror rivojlanish yoʻllari quyidagi asosiy yoʻnalishlarni oʻz ichiga 

oladi: 

    1. Iqtisodiy barqarorlikni ta'minlash 

• Diversifikatsiyalangan iqtisodiyotni shakllantirish (qishloq xoʻjaligi, sanoat, xizmat 

koʻrsatish sohalarini rivojlantirish). 

• Innovatsion va yuqori texnologiyalarga asoslangan ishlab chiqarishni rivojlantirish. 

• Kichik va oʻrta biznesni qoʻllab-quvvatlash va investitsiyalarni jalb qilish. 

     2. Ijtimoiy sohalarni rivojlantirish 

• Ta'lim va sog‘liqni saqlash tizimlarini modernizatsiya qilish. 

• Aholining ijtimoiy himoyasini kuchaytirish. 

• Gender tengligi va nogironlar huquqlarini ta'minlash. 

• Bandlik darajasini oshirish va kambag‘allikni qisqartirish. 

     3. Atrof-muhitni muhofaza qilish va ekologik barqarorlik 

• Yashil iqtisodiyotni rivojlantirish. 

• Energiya samaradorligini oshirish va qayta tiklanadigan energiya manbalaridan 

foydalanish. 

• Ekotizimlarni saqlash, suv resurslarini tejash, choʻllanish va iqlim oʻzgarishiga qarshi 

kurash. 

     4. Hududiy rivojlanish va urbanizatsiya 

• Shahar va qishloq infratuzilmasini rivojlantirish. 

• Transport va kommunikatsiya tizimlarini takomillashtirish. 

• Hududlar oʻrtasidagi iqtisodiy tengsizlikni kamaytirish. 

     5. Yaxshi boshqaruv va institutlarni mustahkamlash 

• Davlat boshqaruv tizimini isloh qilish. 

• Raqamli hukumatni joriy etish va korrupsiyaga qarshi kurash. 

• Fuqarolik jamiyatini rivojlantirish va ochiq jamiyat tamoyillarini qoʻllash. 

     6. Xalqaro hamkorlik va integratsiya 

• BRM (Barqaror rivojlanish maqsadlari) doirasida xalqaro tashkilotlar bilan hamkorlik. 

• Tashqi iqtisodiy aloqalarni rivojlantirish va eksport salohiyatini oshirish. 

• Mintaqaviy barqarorlikni ta'minlashda ishtirok etish. 

 

      Oʻzbekiston barqaror rivojlanishga erishish yoʻlida bir qator muhim yutuqlarga 

erishmoqda. Soʻnggi yillarda olib borilgan islohotlar natijasida iqtisodiy oʻsish sur’atlari ortdi, 

kambag‘allik darajasi pasaydi va aholining ijtimoiy muhofazasi kuchaydi. Biroq ayrim 

muammolar hamon mavjud: ekologik muammolar, mintaqaviy tengsizliklar va mehnat bozori 

muvozanatsizligi kabi holatlar mavjud. Shuningdek, raqamli texnologiyalarni keng joriy qilish 

va innovatsion rivojlanishni jadallashtirish zarur. 

      Oʻzbekistonning 2030 yilgacha boʻlgan barqaror rivojlanish strategiyasi va “Yashil 

iqtisodiyot” konsepsiyasi bu yoʻlda muhim hujjatlar boʻlib xizmat qilmoqda. Ularning izchil 

amalga oshirilishi mamlakatni uzoq muddatli barqarorlikka olib boradi. 

      Barqaror rivojlanish — Oʻzbekiston uchun strategik maqsad boʻlib, iqtisodiy, ijtimoiy va 

ekologik omillar uyg‘unligida amalga oshiriladi. Davlat siyosatining barcha yoʻnalishlarida 

ushbu prinsiplar ustuvorlik kasb etayotganligi kelgusida barqaror taraqqiyotga erishish imkonini 

yaratadi. Bu yoʻlda davlat organlari, xususiy sektor va fuqarolik jamiyatining oʻzaro hamkorligi 

muhim ahamiyatga ega. 

        Oʻzbekiston barqaror rivojlanish yoʻlida izchil va tizimli tarzda harakat qilmoqda. Bu 

boradagi muvaffaqiyatlar milliy manfaatlarga asoslangan siyosiy irodaga, xalqaro hamkorlikka 

va xalqning faolligiga tayanmoqda. Barqaror rivojlanishning asosiy yoʻllarini aniq belgilab, 

ularni hayotga tatbiq etish orqali mamlakat uzoq muddatli taraqqiyotga erishishi shubhasizdir. 

Foydalanilgan adabiyotlar 

1. Oʻzbekiston Respublikasi Prezidentining 2022-yil 28-yanvardagi “2022–2026 yillarga 

moʻljallangan Yangi Oʻzbekistonning taraqqiyot strategiyasi toʻg’risida”gi PF–60-sonli farmoni 

2. Narziyeva, Dilafiruz, and Mijgona Poʻlotova. "OʻZBEKISTONDA MOLIYAVIY 

SAVODXONLIKNI OSHIRISH-AHOLI TURMUSH FAROVONLIGINI ASOSI SIFATIDA." 

Nashrlar (2024): 194-197. 

3. Narziyeva, D. (2024). Korxonalarda benchmarketing strategiyalarini qoʻllashning 

ijtimoiy-iqtisodiy mexanizmlari. 

4. Narzieva, D. M. "Fundamentals of Digital Marketing Development." Research and 

Publications 1.1 (2024): 180-184. 

5. Narziyeva, D. M. "The Experience of the Countries of the World on the Development of 

the Stock Market." EUROPEAN JOURNAL OF INNOVATION IN NONFORMAL 

EDUCATION 3.12 (2023): 37-40. 

6. https://uzbekistan.un.org/uz/sdgs 

7. https://parliament.gov.uz/articles/1861 

 

 

 

 

Toshkent davlat iqtisodiyot universiteti katta o`qituvchisi 

Narzullayev Shodiyor Eshpulatovich 

BARQAROR RIVOJLANISHDA YOSHLARNI INKUBATOR ORQALI 

TADBIRKORLIKKA UNDASH 
 

Yoshlarning yoshi kattalarga nisbatan oʻsib borayotgan tendentsiyasi tadbirkorlik dunyosida 

yoshlar tadbirkorligining kuchayishi bilan sezilarli oʻzgarishlarni boshdan kechirmoqda. Koʻproq 

yoshlar biznes tushunchasini oʻzlashtirib, Startap, IT, Biznes inkubator, Aksellerator va boshqa 

o`z biznes loyihalariga egalik qilish olamiga kirib kelmoqda.  

Darhaqiqat, Yoshlarning tadbirkorlik bilan shug'ullanishlariga bir qancha sabablar bor: bu 

birinchi navbatda moliyaviy mustaqillikka erishadi va kafolatlangan mehnat ish joyiga ega 

bo`ladi hamda o`zining ijodiy salohiyatini roʻyobga chiqaradi va boshqalar. Ulg'ayish 

bosqichida, Yoshlar ijtimoiy oʻzgarishlarning faol sub'ekti, mamlakat taraqqiyoti va 

yetakchiligining harakatlantiruvchisi, ijtimoiylashuv ob'ekti, iqtisodiy oʻsish va farovonlik uchun 

qimmatli inson resursi sifatida qaralmoqda. Aynan yoshlar tadbirkorligi O`zbekistonda kichik 

biznesni rivojlantirishning muhim yoʻnalishlaridan biridir. Qisqa muddatli soʻrovlar shuni 

koʻrsatdiki, 23-25 yoshgacha boʻlgan yoshlarning 30 foizidan oshig`rog`i oʻz biznesini ochishga 

qiziqar ekan. 

Prezidentimiz SH.M.Mirziyoyev 2025 yil 14 fevral kuni yoshlar tadbirkorligida mutlaqo 

yangi davrni boshlab beradigan 3 ta katta hujjatga imzo chekkanini e'lon qildi. 

Birinchi hujjatga muvofiq, Yoshlar agentligi huzurida Yoshlar tadbirkorligini rivojlantirish 

jamgʻarmasi tashkil etilib, unga 100 million dollar mablagʻ ajratildi. 

Endi tadbirkor yoshlarga 2,5 milliard soʻmgacha imtiyozli kreditlar beriladi, tashabbuskor 

yoshlarning startap loyihalariga 2 milliard soʻmgacha investisiya kiritiladi. 

Bugungi kunda oliygohlarni tugatayotgan 90 ming yoshlar mutaxassisligi boʻyicha ish 

topishda qiynalmoqda.  

Shu bois, ikkinchi qaror bilan oliygoh bitiruvchilari bandligini ta'minlash boʻyicha yangi tizim 

yaratilmoqda. Buning uchun Milliy bankka 100 million dollar resurs beriladi. 

Bank Oliy ta'lim vazirligi va Savdo-sanoat palatasi bilan birgalikda oliygoh bitiruvchilarining 

tashabbus va gʻoyalarini loyihaga aylantirish boʻyicha yangi bank xizmatlari paketlarini joriy 

etadi. 

Shuningdek, bitiruvchilarni ish bilan ta'minlash boʻyicha hokimlar, bank va korxona 

rahbarlaridan iborat komissiya tuziladi. Komissiya ish oʻrinlarini yaratish, kadrlarga ehtiyoj, 

boʻsh oʻrinlarga yoshlarni joylashtirish masalalarini hal etadi. 

Prezident imzolagan uchinchi hujjatga koʻra, Aloqabank yoshlarning biznes loyihalarini 

qoʻllab-quvvatlovchi tayanch “yoshlar banki”ga aylantirilib, bunga 200 million dollar ajratildi. 

Bank oʻzini oʻzi band qilgan yoshlar loyihalari uchun 100 million soʻmgacha 7 yil muddatga 

imtiyozli mikroqarz ajratadi. 

Shuningdek, yakka tartibdagi tadbirkor boʻlgan, kamida 20 nafar yoshni ishga olib, kichik 

korxona ochgan va oʻquv markazi tashkil qilgan yosh tadbirkorlarga 7 yil muddatga 5 milliard 

soʻmgacha imtiyozli kredit beriladi. 

https://uzbekistan.un.org/uz/sdgs

